
Օգտագործողի համաձայնագիր 
անձնական տվյալների մշակման կարգի վերաբերյալ, որոնք տեղադրվում են 
օգտատերերի կողմից «Easy Taxes» ծրագրային ապահովման մեջ՝ հետևյալ 

հասցեում՝ https://t.me/etaxes_am_bot: 

1. Հիմնական հասկացություններ: 
- Ծրագրային ապահովում: Տեքստերի, գրաֆիկական տարրերի, դիզայնի, պատկերների, 
ծրագրային կոդի, լուսանկարների և վիդեո նյութերի, ինչպես նաև ինտելեկտուալ 
գործունեության այլ արդյունքների համակցություն, որը տեղակայված է ինտերնետում 
հետևյալ հասցեով՝ https://t.me/etaxes_am_bot: 
- Օգտագործող: Ցանկացած անձ, ով մուտք է գործել ծրագրային ապահովման մեջ և 
ընդունել է այս համաձայնագրի պայմանները: 
- Անձնական տվյալներ: Ցանկացած տեղեկություն, որը կապված է ուղղակիորեն կամ 
անուղղակիորեն որոշված կամ որոշելի ֆիզիկական անձի (անձնական տվյալների 
սուբյեկտի) հետ: 
- Անձնական տվյալների մշակում: Ցանկացած գործողություն (օպերացիա) կամ 
գործողությունների համախումբ (օպերացիաներ), որոնք իրականացվում են 
ավտոմատացման միջոցների կիրառմամբ կամ առանց այդ միջոցների՝ անձնական 
տվյալների հետ: 
2. Համաձայնագրի կողմեր: 
Համաձայնագրի կողմերն են «Իզի Թաքսիս» ՍՊԸ-ն (ՀՎՀՀ 00525431), որը հանդիսանում է 
ծրագրային ապահովման ադմինիստրատոր և անձնական տվյալների օպերատոր, 
ինչպես նաև կայքի ցանկացած օգտատեր: 
3. Համաձայնագրի առարկան: 
Համաձայնագրի ուժի մեջ մտնելը: Այս համաձայնագրի շրջանակներում ծրագրային 
ապահովման օգտատերը «Իզի Թաքսիս» ՍՊԸ-ին տալիս է իր կամավոր, տեղեկացված 
համաձայնությունը՝ իր անձնական տվյալների մշակման համար, ներառյալ ազգանունը, 
անունը, հայրանունը, հեռախոսահամարը, էլեկտրոնային փոստի հասցեն, հարկ 
վճարողի նույնականացման համարը և այլ տվյալներ, որոնք պետք է փոխանցվեն «Իզի 
Թաքսիս» ՍՊԸ-ին՝ համաձայն Հրապարակային առաջարկի (Օֆերտայի): 
Ծրագրային ապահովման օգտատերը, գրանցվելով գրանցման ձևաթղթի լրացման 
միջոցով, ընդունում է այս համաձայնագրի պայմանները, որոնք ուժի մեջ են մտնում այդ 
պահից և դառնում պարտադիր կողմերի համար: 
4. Անձնական տվյալների մշակման նպատակները: 
Անձնական տվյալների մշակման նպատակներն են՝ 
- լիցենզային համաձայնագրի և «Easy Taxes» ծառայության խորհրդատվական 
ծառայությունների մատուցման պայմանագրի կնքումն ու հետագա կատարումը, 
- օգտատիրոջը գովազդային բնույթի տեղեկությունների տրամադրում՝ օպերատորի 
ապրանքների և ծառայությունների վերաբերյալ, 
- օգտատիրոջ նույնականացում և նրա կողմից օգտագործվող մուտքի թույլտվության 
ձևավորման գործիքների ստեղծում՝ կայքի փակ հատվածներ մուտք գործելու համար, 
- օգտատիրոջը ծանուցումների և տեղեկությունների ուղարկում, որոնք կապված են կայքի 
օգտագործման, ծառայությունների մատուցման, ինչպես նաև օգտատիրոջ հարցումների 
և դիմումների մշակման հետ: 



4.1. Կատարողը (ՍՊԸ) իրավունք ունի որոշ անձնական տվյալներ օգտագործել Language 
Models (LLM)-ը ուսուցանելու համար՝ մատուցվող ծառայությունների որակը բարելավելու 
նպատակով: 
5. Անձնական տվյալների մշակման ժամկետները: 
Անձնական տվյալների մշակումը սկսվում է օգտատիրոջ կողմից համաձայնության 
ստացումից հետո (օգտատիրոջ կայքում գրանցումը) և իրականացվում է մինչև 
տվյալների մշակման նպատակներին հասնելը: 
Օգտատիրոջ համաձայնությունը կարող է հետ վերցվել ցանկացած ժամանակ՝ 
օգտատիրոջ անձնական դիմումի հիման վրա, որը ուղարկվում է հետևյալ հասցեով՝ 0009, 
Երևան, Բայրոնի փողոց, տուն 6: Նման դիմումի ստացումից հետո օգտատիրոջ 
անձնական տվյալների մշակումը դադարեցվում է 2 (երկու) աշխատանքային օրվա 
ընթացքում: 
5.1. Պատվիրատուն (օգտատերը) իրավունք ունի պահանջել իր անձնական տվյալների 
հեռացումը ծրագրային ապահովման (ՍՊԸ) կողմից: Հեռացման պահանջը ստանալուց 
հետո Կատարողը պարտավոր է 5 (հինգ) աշխատանքային օրվա ընթացքում՝ 
- ջնջել կամ անանուն դարձնել տեղեկությունը բոլոր թվային և ֆիզիկական կրիչներում՝ 
այնպես, որ որևէ մաս չկարողանա մատնանշել Պատվիրատուի անձը, նրա 
իրավաբանական անձին, գործարքներին և այլն: 
- Կատարողը իրավունք ունի պահելու անանունացված տվյալների հավաքածուն 
անձնական օգտագործման համար՝ վերլուծության և հաճախորդների վերաբերյալ 
ընդհանուր վիճակագրական տվյալներ ստանալու նպատակով: 
6. Կնքելով այս համաձայնագիրը, «Easy Taxes» ծրագրային ապահովման օգտատերը 
հաստատում է, որ ծանոթացել է «Իզի Թաքսիս» ՍՊԸ-ի անձնական տվյալների մշակման 
քաղաքականությանը և համաձայն է դրա հետ: 


